
1. DECRETO-LEI N.º 67/2023 de 14 de Setembro 

 

Sumariu kompeténsia geral & Espesifiku  

Decreto-Lei ne'e estabelese estrutura organizasional no atribuisaun Ministériu Dezenvolvimentu Rural no 

Habitasaun Komunitária.  

Ministériu Dezenvolvimentu Rural no Habitasaun Komunitária nian responsabilidade atu promove 

dezenvolvimentu ekonómiku no sosial iha área rurál, no garante kondisaun Habitasaun ne'ebé adekuadu ba 

sidadaun timoroan.  

Kriasaun Ministériu ida ne'e ho nia objetivu atu luta kontra desigualdade entre área rurál no área urbanas, 

hodi buka dezenvolvimentu ne'ebé harmoniozu no sustentável ba nasaun. Ministeriu ne’e iha papel 

fundamental iha implementasaun programa dezenvolvimentu rural, hodi hakbi'it ekonómia ba komunidade 

sira iha área rurál no reduz pobreza.  

Alende ida ne'e, Ministériu Dezenvolvimentu Rural no Habitasaun Komunitária nian objetivu prinsipál mos 

atu garantir Habitasaun ne'ebé adekuadu ba ema hotu, tuir artigu 58 Konstituisaun Repúblika Demokrátika 

Timor-Leste, ne'ebé estabelese direitu ba Habitasaun ne'ebé di'ak, ho kondisaun hijiéne, konfortu no iha 

privasidade.  

Atu kumpri sira nia atribuisaun, Ministériu sei iha Diresaun-Jeral tolu responsável ba dezenvolvimentu rural, 

Habitasaun komunitária, no servisu korporativu. Diresaun-Jeral sira ne'e sei organiza iha dirasaun nasionais 

no integradu iha administração direta Ministériu nian.  

Dekreto-Lei ne'e mos atu estabelese estrutura orgánika ne'ebé kompaktu, simples no funsional, ne'ebé bele 

responde di'ak ba atribuisaun Ministériu nian, garante governasaun di'ak no uzu efisiente ba rekursu públiku.  

Dezreto-Lei ida ne'e emite ho baze iha Konstituisaun Repúblika no disposisaun legal sira ne'ebé koresponde, 

no tama vigor ka validade iha loron publikasaun nian. 

KAPITULU III ORGANIZASAUN ADMINISTRATIVA 

Artigu 4 Gabinete Ministru 

Ministru ba Dezenvolvimentu Rural no Habitasun Komunitária halao nia funsaun sira ho apoiu husi gabinetu, 

ne'ebé regula tuir termu rejime jurídiku iha gabinetu ministériu nian.  

 

Artigu 5 Estrutura jeral 

MDRHC, ezekuta sira nia atribuisaun liu husi órgaun no servisu integradu iha Administrasaun direta Estatu 

nian. 

Wainhira iha nesesidade ne’ebé justifika bele kria delegasaun territóriu ne’ebé responsavel hodi ezekuta 

atividade espesífiku liu husi diploma ministerial. 

 

Artigu 6 Órgaun konsulta no koordenasaun  

Órgaun konsulta no koordenasaun husi MDRHC:  

a) Konsellu Konsultivu;  

b) Konsellu Koordenadór ba Dezenvolvimentu Rural no Habitasun Komunitária.  

 

Artigu 7 Konsellu Konsultivu 

1. Konsellu Konsultivu, ho abreviadu ka liafuan badak CC, órgaun internu atu fó apoiu tékniku no 

konsulta ba Ministru ba Dezenvolvimentu Rural no Habitasun Komunitária, iha definição, 

koordenasaun, no akompañamentu ba implementasaun polítika sira ne'ebé define MDRHC. 

 

2. Kompenténsia Konsellu Konsultivu nian:  

 

a) Fó konsellu kona-ba proposta polítika sira atu adopta ba servisu sentrál, wainhira Ministru husu 

sira nia konsellu;  

 

b) Fó konsellu no halo rekomendasaun kona-ba implementasaun planu atividade no OJE ba 

MDRHC, wainhira Ministru husu sira nia konsellu;  

 

c) Asegura koordenasaun atividade servisu Ministériu nian, inklui dezenvolvimentu no aplikasaun 

ida hanesan/uniforme ba prosedimentu sira, no buka solusaun ba problema sira ne'ebé akontese 

iha implementasaun kompeténsia órgaun no servisu Ministériu nian ho forma ida interativa; 

d) Fó opinião kona-ba asuntu relevante sira seluk ba setór dezenvolvimentu rural no habitasun 

komunitária, wainhira Ministru husu sira nia konsellu. 

 

3. CC kompostu hosi: 

a) Ministru ba Dezenvolvimentu Rural no Habitasun Komunitária, ne'ebé mak prezide;  

b) Diretor-Geral ba Dezenvolvimentu Rural;  

c) Diretor-Geral ba Habitasun Komunitária;  

d) Diretor-Geral ba Servisu Korporativu;  

e) Inspetór ba Gabinete Inspesaun no Auditoria; 

f) Diretor ba Gabinete Transformasaun no Dijitalizasaun;  

g) Diretor ba Gabinete Jurídiku;  

h) Diretór Nasionál;  

i) Xefe Unidade Kooperasaun no Parseria; 

4. Personalidade sira seluk bele partisipa iha reuniaun CC, wainhira Ministru deside konvida no konvoka 

sira, bazeia ba agenda traballu nian, maibé sira laiha direitu ba votu. 

5. Regulamentu/rejismentu CC nian aprova husi diploma ministerial husi Ministru ba Dezenvolvimentu 

Rural no Habitasun Komunitária. 

6. CC realiza reuniaun regular kada semana no reuniaun extraordinaria wainhira Ministru konvoka.  

 

Artigu 8 Konsellu Koordenadór ba Dezenvolvimentu Rural no Habitasun Komunitária 

1. Konsellu Koordenadór ba Dezenvolvimentu Rural no Habitasun Komunitária, ho abreviadu CCDRHC, 

mak órgaun konsulta no koordenasaun Governu nian iha materia ka kona-ba formulasaun no 

implementasaun polítika nasionál ba dezenvolvimentu rural no habitasaun komunitária. 

 

2. Kompenténsia, organizasaun no funsionamentu CCDRHC nian aprova husi dekretu Governu nian.  

 

Artigu 9 Servisu Sentrál Servisu sentrál  

Servisu Sentrais MDRHC nian, iha âmbitu Administrasaun direta Estadu nian:  

a) Diretór-Geral ba Dezenvolvimentu Rural;  

b) Diretór-Geral ba Habitasun Komunitária;  

c) Diretór-Geral ba Servisu Korporativu;  

d) Gabinete Transformasaun no Dijitalizasaun;  

e) Unidade Parseria no Kooperasaun;  

f) Gabinete Inspesaun no Auditoria;  

g) Gabinete Apoio Jurídiku. 

 

KAPITULU IV DEZENVOLVIMENTU RURAL 

 

Artigu 10 Diretór-Geral ba Dezenvolvimentu Rural 

1. Diretór-Geral ba Dezenvolvimentu Rural, ho abreviadu DGDR, mak servisu sentrál Ministériu nian ba 

Dezenvolvimentu Rural no Habitasun Komunitária ne'ebé responsável atu asegura orientasaun jeral 

no koordenasaun integradu ba servisu Ministériu nian ho kompeténsia iha área dezenvolvimentu 

rural. 

2. Kompeténsia DGDR nian inklui:  

a) Elabora no formula medidas polítika no estratéjias ba dezenvolvimentu rural integradu, promove 

no koordena aksaun sira ne'ebé nesesáriu atu implementa, iha artikulasaun ho entidade sira 

seluk ne'ebé kompetente;  

 

b) Promove dezenvolvimentu ka elaborasaun planu annual no pluri annual (tinan barak) ba sira nia 

servisu, inklui Programa Investimentu, Planu Atividade Tinan nian no planu setorial servisu nian;  

 

c) Koordena no harmoniza dezenvolvimentu ka elaborasaun planu atividade tinan nian, bazeia ba 

polítika no estratéjias ne'ebé estabelese ona; 

 

d) Assegura koordenasaun jeral ba servisu sentrál sira relasiona ho asaun ba dezenvolvimentu rural 

integradu; 

 

e) Partisipa iha formulasaun medidas polítika orsamentu ba sira nia área intervensaun nian;  

 

f) Promove, koordena no implementa asaun sira atu apoia dezenvolvimentu komunidade no 

ekonomia rural, iha artikulasaun ho entidade sira seluk ne'ebé kompetente;  

 

g) Koordena, orienta no avalia atividade sira promosaun ba dezenvolvimentu rural nian;  

h) Promove no estímula partisipasaun komunitária, ho kolaborasaun hamutuk ho setór sira seluk 

iha identifikasaun, formulasaun, implementasaun no avaliasaun inisiativa lokál sira ba 

dezenvolvimentu rural, iha artikulasaun ho entidade sira seluk ne'ebé kompetente;  

 

i) Insentiva no istimula dezenvolvimentu emprezariál rural ne'ebé bele aproveita rekursu naturál 

sira ne'ebé iha area rural ho forma rentável (ho lukru) no sustentável, no estímula 

implementasaun unidade ki'ik hodi halo rendimentu, bazeia ba Planu Munisípiu sira ne'ebé 

aplikável;  

 

j) Promove inisiativa sira atu hasae asesu ba merkadu hodi estímula produsaun iha area rural, no 

kolabora ho organizasaun sira seluk ne'ebé fó importánsia ba kriasaun ambiente institusionál no 

legal ne'ebé favorável ba dezenvolvimentu ekonomia no komérsiu iha area rural. 

 

k) Partisipa iha promosaun ba kualidade no sertifikasaun ba produtus husi area rural, ho  

koordenasaun hamutuk ho departamentu governu ne’ebé iha kompeténsia iha área agrikultura; 

 

l) Promove no insentiva polítika finansiamentu rural; 

 

m) Koordena asaun sira no estabelese ligasaun ho setór atividade sira seluk, ho objetivu atu defini 

no implementa polítika no estratéjia ne'ebé direta ba area rural; 

 

n) Promove no kolabora ho unidade sira seluk iha Ministériu no ho komunidade lokal sira no iha 

koordenasaun ho entidade kompeténte sira seluk iha identifikasaun, implementasaun, no 

avaliasaun ba programas orientadu ba: 

i. Estabelesimentu populasaun iha area rural, aumenta rendimentu no enkoraja formasaun 

profesional; 

ii. Promove dezenvolvimentu rural integradu no asosiasaun no kooperativismu iha area rural; 

iii. Utilizasaun rasionál no sustentável ba rekursus naturais, iha ámbitu kontrolu ba eko-sistéma, 

biodiversidade no defesa ba normas ambientais ne'ebé estabelesidu husi autoridade 

kompetente; 

o) Dezenvolve instrumentus ne'ebé presiza atu garante implementasaun ba Programa Movimentu 

Hafoun Aldeia; 

p) Ezekuta tarefa seluk ne'ebé atribuídu tuir lei, regulamentu, ka desizaun hosi superiór. 

 

3. Estrutura DGDR integra servisu sira ne'ebé tuir mai ne'e:  

a) Diretór Nasionál Polítika Dezenvolvimentu Rural Integradu;  

b) Diretór Nasionál Infraestutura Rural;  

c) Diretór Nasionál Inovação, Promosaun no Formasaun; 



   
  
 
 

 

IX GOVERNO CONSTITUCIONAL 

MINISTERIO DO DEZENVOLVIMENTO RURAL E HABITAÇẪO COMUNITARIA 

 

MDRHC-DGDR. Dezenvolve Aldeia Dezenvolve Timor Leste 
Mai Ita Apoiu Inisiativa Aldeia 

Palácio do Governo Edifício 2. R/C 
Praça da Proclamação da Independêcia 
Avenida Marginal 
Dili, Timor Leste 

 

4. DGDR lidera husi Diretór Jerál ida, suborniadu ba Ministru, nomea tuir termus rejime jurídiku kargu no 

dirasaun no xefia husi Administrasaun Públika nian. 

 

Artigu 11 Diretór Nasionál Polítika Dezenvolvimentu Rural Integradu 

1. Diretór Nasionál Polítika Dezenvolvimentu Rural Integradu, abreviadamente dezignadu ho DNPDRI, 

servisu ida husi DGDR nian ne'ebé iha responsabilidade:  

 

a) Propoin polítika no estratéjia ba dezenvolvimentu rural integradu; 

 

b) Halo planu, halo dezeñu no propoin polítika ba dezenvolvimentu rural integradu; 

 

c) Nulo/laiha 

 

d) Dezenvolve no garante ezekusaun planu atividade anuál bazeia ba polítika no estratéjia ne'ebé 

hatudu iha leten; 

 

e) Asegura koordenasaun jerál ba servisu sentrál sira ne’ebé iha relasaun ba asaun ba 

dezenvolvimentu rural integradu; 

 

f) Partisipa iha formulasaun medida polítika orsamental ba área intervenção hirak ne’ebé 

relevante; 

 

g) Propoin enkuadramentu regulador ba setór dezenvolvimentu rural, ho koordenasaun hamutuk 

ho departamentu governu ne'ebé responsável ba apoiu organizasaun komunitária lokal; 

 

h) Promove no dezenvolve estudu no peskiza iha área dezenvolvimentu rural integradu; 

 

i) Estimula dezenvolvimentu rural integradu, asosiasaun no kooperativismu iha area rural,  ho 

koordenasaun hamutuk ho Sekretáriu Estadu ba Kooperativa; 

 

j) Promove uzu rasionál no sustentável ba rekursu naturál, iha estrutura kontrolu ekojíjika, 

biodiversidade no defenza ba norma ambientál ne'ebé defini husi estrutura kompetente, ho 

koordenasaun hamutuk ho departamentu governu ne'ebé responsável ba área ambientál; 

 

k) Promove, koordena no ezekuta asaun apoiu ba dezenvolvimentu komunidade no ekonomia 

rural, ho koordenasaun hamutuk ho entidade sira seluk ne'ebé kompetente; 

 

l) Garante implementasaun Programa Movimentu Hafoun Aldeia, iha koordenasaun hamutuk ho 

servisu kompetente husi departamentu governu nian ne’ebé relevante; 

m) Ezerse tan tarefa sira seluk ne'ebé atribui hosi liu husi lejizlasaun, regulamentu ka determinasaun 

superior nian. 

 

 

2. DNPDRI lidera hosi diretor nasionál, subordinadu hierárkikamente ba Diretór Jerál Dezenvolvimentu 

Rural, ne'ebé nomeia tuir termu rejime legal ba kargu diresaun no xefia Administrasaun Públika nian. 

 

Artigu 12 Diretóriu Nasionál Infraestrutura Rural 

1. Diretóriu Nasionál Infraestrutura Rural, abreviadamente ho DNIR, mak servisu husi DGDR nian ne'ebé 

iha tarefa atu: 

 

a) Dezenvolve, propoin, no garante implementasaun polítika no estratéjia ba dezenvolvimentu 

infraestrutura rural, ho koordenasaun hamutuk ho entidade sira seluk ne'ebé kompetente; 

 

b) Dezenvolve no garante ezekusaun planu atividade anuál no plurianual ba dezenvolvimentu no hadia 

infraestrutura rural, ho koordenasaun hamutuk ho komunidade lokal sira no ho entidade sira seluk 

ne'ebé kompetente; 

 

c) Estuda proposta projetu ne'ebé apresenta husi aldeia sira ba finansiamentu Programa Movimentu 

Hafoun Aldeia no emiti parser ka opiniaun kona-ba viabilidade no komplementaridade relasiona ho 

programa governu sira seluk; 

 

d) Koordena projetu sira ne'ebé sei implementa husi aldeia sira, atu evita duplikasaun atividade; 

 

e) Fornese apoiu tékniku, liu husi servisu Munisípiu no lokál ne'ebé kompetente iha atividade ne'ebé 

sei implementa iha aldeia; 

 

f) Supervisiona, ho koordenasaun hamutuk ho servisu Munisípiu no lokál ne'ebé kompetente iha 

atividade ne'ebé sei implementa, ba ezekusaun programa ne'ebé di'ak; 

 

g) Formula no apresenta ba membru Governu ne'ebé responsável ba dezenvolvimentu rural parser ka 

opiniaun fundamentadu kona-ba kumprimentu kontratu subvensaun ne'ebé asinadu iha 

enquadramentu Programa Movimentu Hafoun Aldeia; 

 

h) Partisipa iha negosiasaun ba asinatura akordu entre Ministériu Dezenvolvimentu Rural no 

Habitasuan Komunitária ho instituisaun sira públiku no privadu seluk, asegura implementasaun no 

monitorizasaun; 

i) Propoin, ho koordenasaun hamutuk ho servisu sira seluk, ba asaun prioritáriu sira ne’ebé ho impaktu 

boot ba zona rural; 

 

j) Asegura hodi realiza avaliasaun kompletu kona-ba nesesidade infraestrutura rural, hanesan estrada, 

ponte, forneseamentu bee, saneamentu, eletrifikasaun entre seluk tan, liu hosi koordenasaun ho 

departamentu governu ne'ebé responsável ba obras públika; 

 

k) Prepara dokumentasaun detalhadu ba projetu, espesifikasaun no dezeñu engenharia, ho 

kolaborasaun hamutuk ho entidade sira ne’ebé kompetente; 

 

l) Koopera ho entidade públiku ka privadu, iha ámbitu sistema protesaun ba komunidade rural sira 

ne'ebé afetadu husi kalamidade ka dizastre; 

 

m) Analiza no emiti pareser ka opiniaun kona-ba projetu sira ne'ebé submete ba finansiamentu rural, 

ho koordenasaun hamutuk ho entidade sira seluk ne'ebé kompetente; 

 

n) Promove no koopera ho unidade sira seluk husi Ministériu no ho komunidade lokal sira iha 

identifikasaun, avaliasaun, no implementasaun programa dezenvolvimentu infraestrutura rural. 

 

o) Exerse tarefa seluk ne'ebé atribuídu ona liu husi lei, regulamentu ka determinasaun superior nian.  

 

2. Diresaun Nasionál Infraestrutura Rural dirije husi diretor nasionál, ne'ebé subordinadu iha hierarkia ba 

Diretór Jeral Dezenvolvimentu Rural nian, nomeadu tuir termus regulamentu ka rejime kargu sira ba 

diresaun no xefia iha Administrasaun Públika. 

 

Artigu 13.º Diretór Nasionál Inovasaun, Promosaun no Kapasitasaun  

Diretór Nasionál Inovasaun, Promosaun no Kapasitasaun, ho abreviatura DNIPC, nia servisu husi DGDR 

ne'ebé responsabiliza atu:  

a. Dezenvolve, propoin no garante implementasaun politika no estratéjia inovasaun iha área 

sira hotu kona-ba dezenvolvimentu rural;  

 

b. Dezenvolve no garante implementasaun planu atividade anuál ne'ebé fo prioridade ba 

inovasaun, promosaun no kapasitasaun ba dezenvolvimentu rural integradu;  

 

c. Propoin politika no estratéjia ne'ebé estimula partisipasaun komunitária iha formulasaun, 

implementasaun no avaliasaun inisiativa lokál dezenvolvimentu, ho koordenasaun hamutuk 

ho entidade sira seluk ne'ebé kompetente;  

d. Estimula surjimentu no dezenvolvimentu emprendedorizmu iha area rural, espesiálmente 

unidade ki'ik hodi hamosu rendimentu, hodi garante uzu sustentável rekursu naturál ne'ebé 

dispoñível.  

 

e. Promove, dinamiza atividade marketing, komunikasaun kona-ba dezenvolvimentu rural 

integradu sustentável;  

 

f. Propoin métodu no teknika avansada inovasaun no ekplorasaun kreatividade individuál no 

grupu nian;  

 

g. Propoin métodu no teknika avansada inovasaun no ekplorasaun kreatividade individuál no 

grupu nian;  

 

h. Fó informasaun bázika kona-ba prátika pensamentu kreativu/kolaborativu no inovasaun;  

 

i. Enkuadra dezenvolvimentu sosial, umanu no teknolójiku atual, inklui oportunidade sira 

ne'ebé providensia husi teknolojia informasaun no rede;  

 

j. Promove inisiativa sira hodi haboot asesu ba merkadu hanesan estimula produsaun iha area 

rural, inklui kolaborasaun ho organizasaun sira ne'ebé nia misaun kria ambiente institusionál 

no legal ne'ebé favorável ba dezenvolvimentu ekonomia no komérsiu iha area rural, ho 

koordenasaun hamutuk ho departamentu governamental ne'ebé responsável ba área 

komérsiu. 

 

k. Asigura promosaun ba kualidade no sertifikasaun ba produtu sira ne'ebé orijinariu ka mai 

husi area/meiu rural, hamutuk ho departamentu governu responsável ba agrikultura;  

 

l. Estimula auto-empregu no espíritu empresarial hamutuk ho parseiru setór produtivu, 

akademia no atór sira seluk, nomos ho departamentu governu responsável ba empregu;  

 

m. Dezenvolve atividade formasaun no kapasitasaun ba preparasaun no realizasaun ba 

reuniaun servisu ho komunidade lokal sira, hamutuk ho departamentu governu responsável 

ne’ebé apoia organizasaun komunitária lokal;  

 

n. Avalia proposta projetu sira ne'ebé apresenta husi suku sira atu hetan finansamentu husi 

Programa Movimentu Hafoun Suku no hato'o pareser ka opiniaun kona-ba sira nia 

viabilidade no komplementaridade ho programa governu seluk;  

 

o. Koordena projetu sira atu exezuta husi suku sira atu evita duplikasaun servisu, hamutuk ho 

departamentu governu responsável ne’ebé apoia organizasaun komunitária lokal;  

p. Oferese apoiu tékniku, liuhusi servisu munisípiu no lokal sira kompetente, ba 

implementasaun atividade sira iha suku;  

 

q. Supervisiona, liuhusi servisu munisípiu no lokal sira kompetente, ba implementasaun 

programa ne'ebé di'ak, hamutuk ho departamentu governu responsável ba apoia 

organizasaun komunitária lokal;  

 

r. Formula no hato'o ba Ministru pareser ka opiniaun  bazeia ba kumprimentu kontratu 

subvensaun públiku ne'ebé asina iha ámbitu Programa Movimentu Hafoun Suku;  

 

s. Partisipa iha negosiasaun atu asina akordu entre MDRHC no instituisaun sira públiku no 

privadu seluk, no garante nia implementasaun no monitorizasaun;  

 

t. Propoin, hamutuk ho servisu sira seluk, asaun sira ne'ebé sai priorioritáriu no ho impaktu ba 

área rural sira;  

 

u. Halao kualker tarefa seluk ne'ebé atribuídu husi lei, regulamentu ka determinasaun superiór. 

 

2. DNIRP dirije no koordena husi diretor nasionál ida, subordinadu ba Diretor Jerál Dezenvolvimentu 

Rural, ne'ebé nomenadu bazeia ba rejime jurídiku kargu direção no xefia iha Administrasaun Públika. 

 

KAPITULU IV HABITASAUN 

Artigu 14.º Diresaun Jeral Habitasaun Komunitária 

1. Diresaun Jeral Habitasaun Komunitária, ne'ebé simplifikadu ho DGHC, mak servisu sentrál husi 

Ministériu Dezenvolvimentu Rural no Habitasaun Komunitária ne'ebé responsável atu garante 

orientasaun jeral no koordenasaun integrada husi servisu ministériu sira ho atribuisaun iha área 

habitasaun komunitária. 

DGHC nia atribuisaun/responsavel mak:  

a. Dezenvolve no formula medida polítika no estratéjia ba habitasaun komunitária, promove 

no koordena asaun ne'ebé presiza atu halo;  

 

b. Promove elaborasaun planu annual no planu pluriannual ka tinan naruk husi servisu 

relevante, inklui Programa Investimentu, Planu ba atividade Annual nian no planu setorial;  

 

c. Koordena no harmoniza elaborasaun no exekusaun planu atividade annual bazeia ba polítika 

no estratéjia ne'ebé definidu husi superiores;  

d. Garante koordenasaun jeral husi servisu sentrál sira relasiona ho asaun dezenvolvimentu ba 

habitasaun komunitária;  

 

e. Partisipa iha formulasaun medidas polítika orsamentu ba área intervensaun relevantes;  

 

f. Garante implementasaun no ezekusaun integradu husi polítika nasionál ba habitasaun 

komunitária tuir programa Governu no orientasaun Ministru nian; 

 

g. Dezenvolve estudu no peskiza kona-ba habitasaun komunitária;  

 

h. Propoin, implementa no monitoriza dezenvolvimentu polítika nasionál ba habitasaun 

komunitária, ho koordenasaun hamutuk ho departamentu governu sira ne'ebé kompetente 

iha área ida ne'e;  

 

i. Monitoriza, ezekuta programa habitasaun komunitária ne'ebé aprova husi superiors sira;  

 

j. Propoin projetu regulamentu kona-ba polítika habitasaun, liu-liu sira ne'ebé presiza atu halo 

ezekusaun ba Programa Nasionál ba Habitasaun Komunitária nian;  

 

k. Exersesiu ka halao tarefa sira seluk ne'ebé atribui husi lei, regulamentu ka desizaun superiors 

nian. 

3. Estrutura DGHC nian inklui servisu sira tuir mai:  

a) Diresaun Nasionál Polítika Habitasaun Komunitária; 

b) Diresaun Nasionál ba Dezenvolvimentu Habitasaun Komunitária;  

c) Diresaun Nasionál ba Kontrolu Kualidade Habitasaun; 

4. DGHC lidera husi Diretór Jerál, subordinadu iha hierarkia ba Ministru, nomeia liu husi rejime jurídiku ba 

kargu sira ba diretor no xefia iha Administrasaun Públika.  

 

Artigu 15.º Diresaun Nasionál ba Polítika ba Dezenvolvimentu Habitasaun Komunitária 

1. Diresaun Nasionál ba Polítika Dezenvolvimentu Habitasaun Komunitária mak servisu husi DGHC 

ne'ebé responsável hodi:  

 

a) Propoin polítika sira no estratéjia ba dezenvolvimentu ba Habitasaun Komunitária;  

 

b) Planea, dezenha no propoin polítika ba Habitasaun komunitária;  

 

c) Fornese asisténsia téknika iha área Habitasaun Komunitária;  

d) Propoin kuadru reguladora ba setór ba Habitasaun komunitária;  

 

e) Promove no dezenvolve estudu sira no peskiza iha área Habitasaun Komunitária;  

 

f) Dezenvolve no asegura ezekusaun ba planu atividade anuál tuir konsisténsia ho polítika sira no 

estratéjia ne'ebé determina ona;  

 

g) Asegura ezekusaun ba planu no programa sira ba Habitasaun Komunitária, analiza fornesimentu 

ka provizaun rai ne’ebé aloka ba konstrusaun habitasaun foun;  

 

h) Realiza estudu téknika kona-ba Habitasaun no análize ba projetu detallu ba enjenharía, ho 

kolaborasaun hamutuk ho departamentu governu responsável ba área obras públikas nian;  

 

i) Dezenvolve planu finansiamentu ba projetu sira ba Habitasaun Komunitária, ho kolaborasaun 

hamutuk ho entidade sira seluk ne'ebé kompetentes;  

 

j) Koordena téknikamente ba elaborasaun planu ba Habitasaun Komunitária, ho kolaborasaun 

hamutuk ho departamentu governu responsável ba área obras públikas nian;  

 

k) Ezekuta knaar tarefas seluk ne'ebé atribuídu husi lei, regulamentu ka desizaun superior nian. 

 

2. Diresaun Nasionál ba Polítika Dezenvolvimentu Habitasaun Komunitária lidera husi diretor nasionál, 

subordinadu iha hierarkia ba Diretór Jerál ba Habitasaun, nomeia liu husi rejime jurídiku ba kargu 

sira ba diretor no xefia iha Administrasaun Públika. 

 

Artigu 16.º Diresaun Nasionál ba Dezenvolvimentu Habitasaun Komunitária 

1. Diresaun Nasionál ba Dezenvolvimentu Habitasaun Komunitária mak servisu husi DGHC ne'ebé 

responsável hodi:  

a) Implementa no ezekuta programa sira ba Habitasaun Komunitária, liuliu iha konstrusaun ba 

moradia ka hela fatin ba ema sira ho rendimentu ki'ik ka médiu, liu hosi koordenasaun 

hamutuk ho departamentu governu relevantes;  

 

b) Reabilita moradia ka hela fatin sira ne'ebé mensiona iha alínea anterior;  

 

c) Ezekuta tarefas seluk ne'ebé atribuídu husi lei, regulamentu ka desizaun superior nian. 

 

 



   
  
 
 

 

IX GOVERNO CONSTITUCIONAL 

MINISTERIO DO DEZENVOLVIMENTO RURAL E HABITAÇẪO COMUNITARIA 

 

MDRHC-DGDR. Dezenvolve Aldeia Dezenvolve Timor Leste 
Mai Ita Apoiu Inisiativa Aldeia 

Palácio do Governo Edifício 2. R/C 
Praça da Proclamação da Independêcia 
Avenida Marginal 
Dili, Timor Leste 

 

2. Diresaun Nasionál ba Dezenvolvimentu Habitasaun mak lidera husi diretor nasionál ida, subordinadu 

iha hierarkia ba Diretór Jerál ba Habitasaun, no nomeia liu husi rejime jurídiku ba kargu sira ba diretor 

no xefia iha Administrasaun Públika.  

 

Artigu 17.º Diresaun Nasionál ba Kontrolu Kualidade ba Habitasaun 

1. Diresaun Nasionál ba Kontrolu Kualidade ba Habitasaun mak servisu husi DGHC ne'ebé responsável hodi:  

a. Kontrolu ba konstrusaun moradia ka hela fatin sira ne'ebé mak sai responsabilidade 

Ministériu nian;  

 

b. Halo inspesaun no kontrola ba materiais konstrusaun ne'ebé uza iha konstrusaun ba hela 

fatin ka moradia inklui ba Planu no Programa ba Habitasaun Komunitária, ho koordenasaun 

hamutuk ho departamentu governu responsável ba área obras públikas; 

 

c. Avalia konstrusaun sira iha programa ba Habitasaun komunitária, iha koordenasaun ho 

departamentu governu relevante;  

 

d. Ezekuta tarefas seluk ne'ebé atribuídu husi lei, regulamentu ka desizaun superior nian. 

 

2. Diresaun Nasionál ba Kontrolu Kualidade ba Habitasaun lidera husi diretor nasionál, subordinadu iha 

hierarkia ba Diretór Jerál ba Habitasaun, no nomeia liu husi rejime jurídiku ba kargu sira ba diretor 

no xefia iha Administrasaun Públika. 

 

KAPÍTULU V SERVISU KORPORATIVU 

Artigu 18.º Diresaun-Jeral Servisu Korporativu 

1. Diresaun-Jeral ba Servisu Korporativu, hanesan DGSC, mak servisu husi MDRHC ne'ebé responsável 

atu garante apoiu tékniku no administrativu ba Ministru, Diresaun-Jeral no servisu seluk Ministériu 

nian, iha área administrasaun, finansas, rekursu umanu, aprovisionamentu, lojístika no jestaun 

patrimóniu. 

 

2. DGSC nia responsabilidade mak:  

 

a) Propoin, promove no disemina polítika, estratéjia, prosedimentu no padraun sira relasiona 

ho servisu korporativu, jestaun dezempeñu no kualidade servisu;  

 

b) Garante jestaun rekursu umanu ba Ministériu, la afeta funsaun Komisaun Servisu Públiku 

nian; 

 



   
  
 
 

 

IX GOVERNO CONSTITUCIONAL 

MINISTERIO DO DEZENVOLVIMENTO RURAL E HABITAÇẪO COMUNITARIA 

 

MDRHC-DGDR. Dezenvolve Aldeia Dezenvolve Timor Leste 
Mai Ita Apoiu Inisiativa Aldeia 

Palácio do Governo Edifício 2. R/C 
Praça da Proclamação da Independêcia 
Avenida Marginal 
Dili, Timor Leste 

 

c) Garante apoiu logístiku ba atividade sira ne'ebé dezenvolve husi órgaun no servisu sira iha 

Ministériu;  

 

d) Garante prosesu aprovisionamentu no jestaun kontratu públiku ne'ebé envolve Ministériu;  

 

e) Garante prosesu despeza relasionadu ho atividade Ministériu nian;  

 

f) Garante jestaun, rejistu no arkivu dokumentu sira relasionadu ho atividade órgaun no servisu 

sira iha Ministériu nia laran;  

 

g) Garante elaborasaun proposta Planu Asaun Anuál, orsamentu no Planu Aprovisionamentu 

Ministériu nian;  

 

h) Garante jestaun patrimóniu Estadu ne'ebé afeta ba Ministériu;  

 

i) Dezenvolve, implementa no disemina padraun atendimentu ba uza, inklui mekanizmu 

feedback ba dezenvolvimentu kontinua melhoria servisu nian;  

 

j) Garante servisu protokolu no relasaun públiku;  

 

k) Realiza asaun formasaun ba rekursu umanu Ministériu nian;  

 

l) Dinamiza Grupu Trabalhu Nasional no Jéneru Ministériu nian;  

 

m) Elabora informasaun no relatóriu sira ne'ebé solisita husi Ministru;  

 

n) Exersese tarefa seluk ne'ebé atribuídu husi lejizlasaun, regulamentu ka desizaun superiór. 

3. DGSC integra servisu sira hanesan tuir mai: 

a) Diresaun-Nasionál Administrasaun no Rekursu Umanu;  

b) Diresaun-Nasionál Aprovisionamentu;  

c) Diresaun-Nasionál Finansas, Patrimóniu no Logístika. 

d) Unidade Kooperasaun no Parseria.  

4. DGSC diriji husi Diretor-Jeral, ne'ebé subordinadu ho Ministro, no nomeadu tuir termu sira husi réjimu 

jurídiku ba kargu diresaun no xefia iha Administração Públika.  

 

Artigu 19.º Diresaun Nasionál ba Administrasaun no Rekursu Umanu  

1. Diresaun Nasionál ba Administrasaun no Rekursu Umanu, abreviadamente DNARH, mak servisu husi 

DGSC ne'ebé responsável ba prátika atu realiza atividade material ne'ebé presiza, atu exerse 

kompeténsia sira relasiona ho administrasaun jeral no jestaun rekursu umanu. 

  

2. DNARH nia responsabilidade mak:  

 

a. Elabora, promove, disemina no assegura implementasaun polítika, estratéjia, no padraun 

prosedimentu relasionadu ho jestaun administrasaun jeral no rekursu umanu, no kumpri ho 

lejislasaun vijente no prátika di'ak iha área jestaun rekursu umanu;  

 

b. Fornese servisu administrasaun ba unidade servisu hotu iha MDRHC, ho padraun sira ne'ebé 

aprova atu garante satisfasaun ba nia utilizasaun;  

 

c. Fó apoiu tékniku-administrativu, iha sira nia aspetu hotu, konforme orientasaun superiór, ba 

órgaun no servisu hotu iha MDRHC nian laran;  

 

d. Estabelese servisu arkivu sentrál Ministériu nian;  

 

e. Jere rejistu no arkivu hotu iha MDRHC;  

 

f. Garante organizasaun, instrusaun no prosesu dokumentu hotu relasionadu ho rekrutamentu 

no jestaun rekursu umanu iha MDRHC, no asegura atu la afeta atribuisaun Komisaun Servisu 

Públiku nian;  

 

g. Estabelese regra no prosedimentu uniforme ba rejistu no aprovasaun substituisaun, 

transferénsia, falta, lisensa, subsidiu no suplementu remuneratóriu ba rekursu umanu 

Ministériu nian;  

 

h. Koordena no jere avaliasaun anuál dezempeñu rekursu umanu Ministériu nian;  

 

i. Elabora informasaun estatístika kona-ba rekursu umanu Ministériu nian;  

 

j. Apoiu dezenvolvimentu estratéjia atu inklui perspetiva jéneru iha Ministériu.;  

 

k. Koordena elaborasaun proposta mapa pessoál Ministériu nian, hamutuk ho órgaun no 

servisu hotu iha Ministériu nia laran. 

 

l. Realiza knaar ka tarefa seluk ne'ebé atribuídu husi lei, regulamentu, ka determinasaun 

superior nian.  

3. DNARH dirije husi Diretor Nasionál ida, ne'ebé subordinadu ba Diretor-Jeral Servisu Korpórativu, no 

nomeadu iha termu sira husi réjimu jurídiku ba kargu diresaun no xefia iha Administração Públika.  

Artigu 20.º Diresaun Nasionál ba Aprovisionamentu  

1. Diretoria Nasionál ba Aprovisionamentu, abreviadamente DNA, mak servisu husi DGSC ne'ebé 

asegura realizasaun atividade material ne'ebé presiza atu hala'o prosesu aprovisionamentu no 

jestaun kontratu públiku ne'ebé Estadu sai parte ba liu husi intermédiu MDRHC.  

 

2. DNA nia responsabilidade mak:  

 

a. Asegura realizasaun atividade ne'ebé presiza atu hala'o prosesu administrativu 

aprovisionamentu MDRHC nian tuir lejislasaun no orientasaun superior nian;  

 

b. Dezenvolve planu aprovisionamentu Ministériu nian no asegura katak planu ne'e mantein 

atualizadu durante tinan finanseiru nian, relata kona-ba análize tendénsia, alterasaun ba 

planu no impaktu iha ezekusaun orsamentu nian;  

 

c. Elabora no fó informasaun no indikadór estatístiku kona-ba atividade aprovisionamentu no 

asegura rejistu kompletu no atualizadu ba prosesu aprovisionamentu hotu iha MDRHC;  

 

d. Prepara dokumentasaun relasionadu ho prosesu aprovisionamentu, tuir kalendaru ne'ebé 

hatudu;  

 

e. Emite, wainhira nesesáriu, pareser kona-ba prosedimentu aprovisionamentu atu hodi 

akompaña akizisaun bens ka servisu ka wainhira halo obras ruma MDRHC nian;  

 

f. Dezenvolve, implementa, no disemina diretriza no prosedimentu operasionál padronizadu 

ba prosesu aprovisionamentu no rekursu iha área aprovisionamentu;  

 

g. Koordena no harmoniza realizasaun aprovisionamentu tuir orientasaun superiór husi 

Ministru sira ka entidade públiku seluk ne'ebé legalmente kompetente ba efeitu ne'e;  

 

h. Mantein atualizadu rejistu no arkivu ba kontratu públiku hotu iha MDRHC no sira nia 

ezekusaun;  

 

i. Kria, jere, no mantein atualizadu baze dadus forneseidor MDRHC nian; 

 

j. Realiza tarefa seluk ne'ebé atribuídu husi lei, regulamentu, ka determinasaun superior nian. 

3. DNA nia direta husi Diretor Nasionál, ne'ebé subordinadu hierarquicamente ba diretor-geral servisu 

korpórativu, nomeadu iha termu sira husi régimu jurídiku ba kargu direta no lideransa iha 

Administração Públika.  

Artigu 21.o Diresaun Nasionál Finansas, Patrimóniu no Logístika  

1. Diresaun Nasionál Finansas Patrimóniu no Logístika, abreviadamente designada ho DNFPL, mak 

servisu husi DGSC ne'ebé responsável ba prátika atu hala'o atividade material ne'ebé presiza ba 

exersísiu kompeténsia relasiona ho jestaun finanseira, orsamentál patrimoniál no logístika iha 

área MDRHC nian.  

 

2. Kompete ba DNAFL atu:  

 

a. Elabora projetu orsamentu anuál MDRHC nian tuir orientasaun superior nian;  

 

b. Asegura realizasaun no kontrolu dotasaun orsamentál atribuídu ba MDRHC, sem 

prejudika existénsia meius kontrolu no avaliasaun ba kargu responsabilidade entidade 

seluk ne'ebé kompetente;  

 

c. Verifika legalidade gastu ka despesa no prosesu sira pagamentu tuir orientasaun 

superiór;  

 

d. Verifika legalidade reseitas sira ne’ebé mak rekolha ka arrekadadu husi servisu MDRHC 

nian no prosesu ba sira nia konformidade ka eskriturasaun kontabilístika ne’ebé kumpri 

tuir lejislasaun;  

 

e. Asegura realizasaun atividade material ne'ebé presiza hodi hala'o jestaun finanseira 

planu anuál no plurianuál, tuir orientasaun hosi superiór;  

 

f. Garante apoio logístika ba órgaun no servisu hotu MDRHC nian;  

 

g. Jere no monitoriza kareta ou veíkulu MDRHC nian, defini padraun ba utilizasaun, gastu 

kombustível/mina, utiliza sistema GPS no padraun ba servisu manutensaun nian;  

 

h. Jere ho efikáz stok, armazenamentu siguru no inventáriu períódiku ba ekipamentu no 

material konsumível MDRHC nian;  

 

i. Garante jestaun no protesaun ba propriedade móbil no imóbil Estadu nian iha MDRHC 

liu husi reparasaun, no defini programa manutensaun períódiku no existénsia kontratu 

públiku ba efeitu ida ne'e;  

 

j. Garante inventáriu, manutensaun no prezervasaun ba patrimóniu Estadu nian iha 

MDRHC no koordena atividade relevante ho servisu seluk, atu hatene sira nia 

nesesidade, no hala'o prosedimentu ba akizisaun no distribuisaun mateirál no 

ekipamentu ba unidade no subunidade orgánika ka funsionál sira. 

k. Koordena no asegura inventariasaun, jestaun, no kontrolu ba patrimóniu ne'ebé tama 

no sai iha armazén iha Unidade Orgánika balun husi MDRHC liu husi implementasaun 

sistema kontrolu no inspesaun;  

 

l. Realiza tarefa seluk ne'ebé atribuídu husi lei, regulamentu, ka desizaun superior nian. 

 

3. DNAFL dirije husi diretor nasionál ida, subordinadu iha hierarkia ba Diretór Jeral Servisu 

Korporativu, no nomeadu tuir termus rejime jurídiku kargu diresaun no xefia husi Administração 

Públika nian. 

 

Artigu 22.o Unidade Parseria no Kooperasaun 

1. Unidade Parserias no Kooperasaun, ho sigla UPK, mak servisu husi DGSC ne'ebé responsável ba tarefa 

relasiona ho estabelesimentu relasaun institusionál ho parseiru nasionál no estranjeiru. 

 

2. UPK nia responsabilidade:  

 

a. Dezenvolve, propoin no implementa medidas sira ne'ebé konkretiza polítika públika ba 

área kooperasaun no parseiru ba dezenvolvimentu rural integradu inklui moris 

komunidade nian;  

 

b. Promove atividade sira ne'ebé presiza hodi garante sira nia alinhamentu ho planu asaun 

anuál no ho prioridade polítika ne'ebé defini ona ba Ministériu;  

 

c. Elabora pareser ka opiniaun kona-ba adekuasaun proposta parseiru nian ho planu 

estratéjiku dezenvolvimentu no prioridade polítika sira ne'ebé defini husi Governu.  

 

d. Identifika parseiru no propoin área kooperasaun no parseiru ne'ebé interesadu ba 

MDRHC; 

 

e. Dezenvolve no asegura relasaun kooperasaun no parseiru ho parseiru dezenvolvimentu, 

nasionál ka internasionál, ho koordenasaun hamutuk ho departamentu governu sira 

seluk;  

 

f. Asegura rekolla no tratamentu dadus husi instituisaun sira solidariedade sosial no 

beneficiáriu programa sosial sira ne'ebé implementa iha komunidade, inklui rekolla 

dadus estatístiku relasiona ho setór solidariedade sosial, ho koordenasaun hamutuk ho 

departamentu governu ne'ebé kompetente iha área asuntu sosial solidariedade;  

g. Jere no mantein dadus atualizadu kona-ba asaun no projetu dezenvolvimentu rural 

integradu ho servisu no ministériu relevante sira seluk, ba interkruzamentu ka 

interoperalidade, sistematizasaun no kontrolu dadus relevante sira.  

 

h. Realiza tarefa seluk ne'ebé atribuídu husi lei, regulamentu, ka determinasaun superior 

nian. 

3. Unidade Parserias no Kooperasaun dirije husi xefi ida, ne'ebé equiparadu ba efeitus legais ho diretor 

nasionál, nomeadu tuir termus rejime jurídiku kargu diresaun no xefia husi Administração Públika, ne'ebé 

depende iha hierárkia no funsionálmente ba Ministru. 

 

KAPITULU VI TRANSFORMASAUN NO DIGITALIZASAUN 

 

Artigu 23.o Gabinete Transformasaun no Dijitalizasaun 

1. Gabinete Transformasaun Digital no Dijitalizasaun, abreviadu ho sigla GATD, mak servisu sentrál husi 

Ministériu ne'ebé, ho dependénsia ba Ministru, asegura integrasaun teknolojia dijitál iha operasaun 

Ministériu nian. 

 

2. GATD nia responsabilidade mak:  

 

a. Fornese rede lokal no teknolojia ekipamentu ba Ministériu;  

 

b. Assegura no apoia Portal Transparénsia Ministériu nian;  

 

c. Estabelese suporta informasaun no teknolojia (TI) no ajuda resolve buat hotu relasiona 

ho apoiu tekniku, espesialmente iha instalasaun no konfigurasaun komputadór, 

impresora ka printer, jestaun rede lokal no rede internet;  

 

d. Analiza dadus atu koleta; integrasaun dadus kompiladu; harmoniza dadus dijitál sira no 

produz relatóriu atu apoia servisu dezenvolvimentu rural;  

 

e. Dezenvolve estratéjia komunikasaun dijitál;  

 

f. Realiza tarefa seluk ne'ebé atribuídu husi lei, regulamentu, ka determinasaun superior 

nian. 

3. Gabinete Transformasaun no Digitalizasaun dirije husi xefi, ne'ebé equiparadu ba efeitus legais ho diretor 

nasionál, nomeadu tuir termus rejime jurídiku kargu diresaun no xefia husi Administração Públika, ne'ebé 

depende iha hierárkia no funsionálmente ba Ministru. 

 

KAPÍTULU VII INSPESAUN NO AUDITÓRIA 

Artigu 24.o Gabinete Inspesaun no Auditória 

1. Gabinete Inspesaun no Auditória, abreviadu ho sigla GIA, mak servisu sentrál husi Ministériu ne'ebé, ho 

dependénsia ba Ministru, asegura asiste, fiskaliza no avalia regularidade funsionamentu servisu sentrál 

departamentu governu ne'e nian, inklui administrasaun diak rekurssu humanu, materiál no finanseiru 

ne'ebé disponibiliza ba departamentu sira ne’e. 

 

2. Kabe ba GIA atu:  

 

a) Akompaña funsionamentu servisu sentrál Ministériu nian;  

 

b) Fiskaliza legalidade, regularidade no kualidade funsionamentu servisu Ministériu nian; 

 

c) Realiza inspesaun, investigasaun, inquéritu no sindikadu iha natureza disiplinar, administrativa no 

finanseira no patrimonial Ministériu nian, sem prejudika kompeténsia Komisaun Funsaun Públika no 

Inspesaun Jerál Estadu nian;  

 

d) Kolekta informasaun kona-ba funsionamentu servisu nian, propoin medidas korektivu sira ne'ebé 

akonsellavel;  

 

e) Propoin medidas atu prevene no deteta irregulridade no mal jestaun administrativa, finanseira no 

patrimonial;  

 

f) Propoin instálamentu prosesu disiplinar, responsabilidade sivil ka kriminál kontra funsionáriu 

Ministériu nian, wainhira deteta indísiu balu, liuhosi akta ka kausa sira ne’ebé konstitui ilisitu; 

 

g) Avalia jestaun administrativa, finanseira no patrimonial servisu no bens Ministériu nian;  

 

h) Halo auditu ba sistema no prosedimentu kontrolu internu servisu administrativa Ministériu nian;  

 

i) Avalia kualidade sistema informasaun jestaun, inklui indikador dezempeñu, no resultadu sira ne'ebé 

hetan relasiona ho meius disponível; 

 

j) Propoin medidas relasiona ho organizasaun no funsionamentu órgaun no servisu Ministériu nian, ho 

objetivu simplifika prosesu, sirkuitu no komunikasaun;  

k) Verifika adekuasaun no efikásia kontrolu internu Ministériu nian; 

 

l) Verifika integridade no konfiabilidade informasaun no rejistu internu servisu Ministériu nian;  

 

m) Verifika integridade no konfiabilidade sistema ne'ebé estabelese atu asegura observasaun polítika, 

objetivu, planu, prosedimentu, lejislasaun, norma no regulamentu no sira nia aplikasaun efetiva iha 

Ministériu;  

 

n) Verifika efisiénsia, efikásia no ekonomisidade ba dezempeñu servisu no uzu rekursu nian;  

 

o) Verifika kompatibilidade operasaun no programa sira ho objetivu, planu no meius ezekusaun ne'ebé 

estabelese ona;  

 

p) Realiza tarefa seluk ne'ebé atribuídu husi lei, regulamentu, ka determinasaun superior nian. 

 

3. Gabinete Inspesaun-Jeral ne'e dirije husi inspetór ida, ne'ebé hanesan ho diretor-jerál ba efeitus legais 

hotu, nomeadu tuir termu rejime jurídiku ba kargu diresaun no xefia iha Administrasaun Públika no 

depende hierárkika no funsionalmente husi Ministru. 

 

4. Inspetór Gabinete Inspesaun-Jeral hanesan ho diretor nasionál, ne'ebé nomeadu tuir termu rejime 

jurídiku kargu diresaun no xefia iha Administrasaun Públika no depende ba hierárkika no funsionalmente 

husi Inspetór. 

 

5. Atravezde despasu ministerial mak determina, área intervenção ba subinspetór rua ne’e. 

 

KAPÍTULO VIII APOIU JURÍDIKU 

Artigu 25.o Gabinete Apoio Jurídiku  

1. Gabinete Apoio Jurídiko, hamutuk ho GAJ, mak servisu ne'ebé responsável atu fó asesoria no konsellu 

ba Ministru iha matéria jurídiku hotu.  

 

2. Kompete ba GAJ atu:  

a. Elabora pareser ka opiniaun, responde ba konsulta no elabora estudu kona-ba matéria 

jurídiku; 

  

b. Wainhira hetan pedidu sempre elabora projetu diploma legál iha área dezenvolvimentu rural 

no habitasaun komunitáriu nian;  

c. Emiti pareser no akompaña prosedimentu disiplinar, sindikál, investigasaun no averigasaun, 

wainhira hatoo husi Ministru, sem prejuízu ba kompeténsia Komisaun Funsaun Públika no 

Inspesaun-Jerál Estadu nian;  

 

d. Verifika legalidade kontratu sira ne’ebé Ministériu atu hala’o, ho kooperasaun hamtuk ho 

servisu relevante sira;  

 

e. Garante apoiu jurídiku iha prosedimentu ba dezizaun no formulasaun polítika setórial, 

garante mos aspetu legalidade sira hotu;  

 

f. Kria no jera koleksaun ba lejislasaun no regulamentu tomak relasiona ho setór 

dezenvolvimentu rural, habitasaun komunitáriu no área interligadus;  

 

g. Halo tarefa seluk ne'ebé atribui husi lei, regulamentu ou determinasaun superior nian. 

3. Gabinete Apoio Jurídiku dirije husi xefi ida, ne'ebé hanesan ho diretor nasionál ba efeitus legais hotu, 

nomeadu tuir termu rejime jurídiku ba kargu diresaun no xefia iha Administrasaun Públika no depende 

hierárkika no funsionalmente husi Ministru. 

 

KAPITULU XI DISPOZISAUN FINÁL 

Artigu 26.º Mapa Pessoal  

Mapa pessoal no kuadru ba diresaun no xefia mak aprova liu husi diploma ministerial husi Ministru MDRHC.  

 

Artigu 27.º Forma Koordenasaun ba Servisu  

Servisu sira iha MDRHC tenke kolabora hamutuk no koordenasaun atividades atu promove atuasaun unitária 

no integrada husi atribuisaun no kompeténsia sira Ministériu nian.  

 

Artigu 28.º Diploma Orgánika Komplementar  

Liu husi diploma ministerial ne'ebé apropriadu, Ministru Dezenvolvimentu Rural no Moradia Komunitária sei 

aprova regulamentu husi estrutura orgánika no funsional Ministériu nian.  

 

Artigu 29.º Entrada iha vigor 

 


